
EBAZPENA, 2025eko apirilaren 29koa, Hezkuntza Saileko Langileriaren 
Kudeaketako zuzendariarena, zeinaren bidez zehazten baitira, Bigarren 
Hezkuntzan, desagertzear dauden Lanbide Heziketako irakasle teknikoen kidegoen, 
Katedradun eta Irakasleen Kidegoan, Hizkuntza Eskola Ofizialetan, Musika eta 
Arte Eszenikoetan, Arte Plastiko eta Diseinuan eta Lanbide Heziketako sektore 
berezietako irakasle espezialisten kidegoetan dauden behin betiko lanpostu hutsak, 
Hezkuntzako sailburuaren 2024ko urriaren 25eko Aginduaren bidez deitutako 
lekualdatze-lehiaketan eskaintzekoak. 
 
Euskal Autonomia Erkidegoko Administrazioaren mendeko ikastetxeetan lanpostuak 
betetzeko unibertsitateaz kanpoko irakasleen kidegoetako langile funtzionarioen estatu-
mailako lekualdatze-lehiaketarako deialdia egiten duen Hezkuntzako sailburuaren 
2024ko urriaren 25eko Aginduaren bigarren oinarrian ezarritakoarekin bat etorriz 
(2024ko azaroaren 4ko EHAA), Langileak Kudeatzeko zuzendariaren 2025eko otsailaren 
24ko Ebazpenaren bidez, lehiaketa horretan eskaini beharreko behin-behineko lanpostu 
hutsak argitaratu ziren. 
 
Erreklamazioak aurkezteko epea igarota, eta Hezkuntzako sailburuaren 2024ko urriaren 
25eko Aginduaren bigarren oinarrian aurreikusitakoarekin bat etorriz, lehiaketa horretan 
eskainitako behin betiko lanpostu hutsak argitaratzen dira. 
 
Horrenbestez, honako hau 
 

 
XEDATU DUT 

 
Lehenengo artikulua.- Ebazpen honen eranskinean argitaratzea Bigarren Hezkuntzako 
Katedradun eta Irakasleen, Hizkuntza Eskola Ofizialetako Katedradun eta Irakasleen, 
Musika eta Arte Eszenikoetako Katedradun eta Irakasleen, Arte Plastiko eta Diseinuko 
Katedradun eta Irakasleen, desagertzear dauden Lanbide Heziketako Irakasle Teknikoen 
eta Lanbide Heziketako sektore berezietako irakasle espezialisten kidegoetako 
funtzionarioen arteko lekualdatze-lehiaketaren deialdian bete beharreko behin betiko 
lanpostu hutsak. 
 
 
Bigarren artikulua.- Behin betiko lanpostu hutsen zerrenda horren aurka, interesdunek 
gora jotzeko errekurtsoa aurkeztu ahal izango diote Hezkuntza Saileko Administrazio eta 
Zerbitzuen sailburuordeari, hilabeteko epean, zerrenda jendaurrean jarri eta hurrengo 
egunetik aurrera. 

Vitoria-Gasteiz, 2025eko apirilaren 29a. 


